


 

Hemû embalaj divê vala û paqijkirî bin. Embalajên ji madeyên cuda çêkirî, divê ji hev 
bên veqetandin. Eger jihevveqetandina wan madeyan ne mimkin be, embalajê li gora
madeya herî giran veqetîne.

EMBALAJÊN PLASTÎK 
Embalajên ji plastîkê hişk
Mînak: şûşe, qûtî, bîdon û satilên biçûk. 

EMBALAJÊN METAL 
Mînak: Qutiyên konserve, qutiyên spray, tûb, qapax û tape, qutiyên boyaxan bi boyaxên hişkbûyî û folîo û 
formên ji alîmînyum. 

Wisa bike: Qapaxên tuj yên qûtîyên konserveyan ber bi hundir ve bidin. Qapaxa tubên xewyar li ser bihêlin.
Dîqet! Qutiyên ku boyax û zemq tê de mabin weke çopên talûke li îstasyonên jîngehê (miljöstation) tên avê-
tin. Xurdeyên metal, perçeyên tesîsatan, tawe û tiştên din yên metal ku ne embalaj in bi çopên malê yan jî 
yên mezin re tên avêtin. Qutiyên vexwarinan yên ji alîmînyum bi heqê xwe li dikanan tên danîn. 

Embalajên kaxez
Mînak: torbeyên şekiran, paketên maqarneyê, kaxezên ji bo diyariyan, paketên şîr û ava fêkiyan, qartonên 
pêlavan, meqareyên kaxezên tuwalatê, kaxezên embalajê yên cd/pirtûkên ji sîparîşên bi rêya posteyê û 
qutiyên ji kaxezên îzolekirî. 

Wisa bike: Wan bipelixîne û bitewîne. Embalajên biçûk têxe hundirê yên mezintir. 
Dîqet! Zerf bi çopên malê re tên avêtin (yan jî, eger hebe, li beşa şewatbar) Rojname, weşanên reklaman û 
yên mîna wan li qabên ji bo rojnameyan tên bi cîh kirin. 

EMBALAJÊN CAM
Mînak: şûşe û qutiyên ji camên rengîn û bê reng. 

Wisa bike: Qapsûl, qapax û tapeyan derxin û ji bo ji nû ve bikaranînê li gora madeyên wan ji hev veqetînin. 
Dîqet! Şûşeyên vegerbar yên 33 och 50 cl bi heqê xwe li dikanan tên vegerandin. Porselen, seramîk û camên din 
ku ne embalaj in bi çopên malê yan jî çopên mezin re tên avêtin. Ampul û lambeyên floresan nikarin li qabên ji bo 
berhevkirina caman bên avêtin. Wan bibin navendên ji nû ve bikaranînê yên şaredariyê. Ji bo bêtir agahî bi 
şaredariya xwe re têkilî deyne.

Embalajên ji plastîkê nerm 
Mînak: torbeyên plastîk, paketên refil, tûb, torbeyên cîpsên kartolan, frîgolît, folîoya plastîk û filîm. 

Wisa bike: Berhevkirina embalajên ji plastîkê hişk û nerm li hemû îstasyonên ji nû ve bikaranînê hene, lê 
şiklê berhevkirinê bi dido awayî ne. Yan ew di heman qabî de têne berhevkirin, ku gelek caran bi vî awayî 
dibe. Yan jî embalajên plastîk yên hişk û yên nerm ji hev cuda di qabên cuda de têne bi cîh kirin. Qaydeyên li 
şaredariya te derbas dibin li ser qabên berhevkirinê hatine nivîsandin. Heman qayde ji bo berhevkirina li ber 
mala tu lê rûdinî jî derbas dibe. Qapax û tapeyan derxin. Hemû embalajên plastîk bi serê xwe, ne di hundirê 
torbeyê de, bavêjin. Ev, ji nû ve qezenckirinê hêsantir dike.
Dîqet! Tiştên plastîk yên ku ne embalaj in (weke mînak, mobîlya û leyîstok), li cihên ji bo çopên malê (hush-
ållsavfall) yan jî li çopên mezin (grov avfall) tên avêtin. Şûşeyên plastîk yên vegerbar, bi heqê xwe li dikanan 
tên danîn. 

ROJNAME
Mînak: Rojname, kovar, katalog, pelên reklaman, broşûr û kaxezên nivîsandin/xêzkirinê.

Wisa bike: Beriya ku weşanên çapkirî bavêjin qabên komkirinê, torbeyên naylon û pelên reklaman yên zeli-
qandî jê veqetînin. 
Dîqet! Zerf bi çopên malê re tên avêtin (yan jî, eger hebe, li beşa şewatbar).

